
12 de Diciembre 

NUESTRA SEÑORA DE GUADALUPE 

Patrona de América 

Fiesta 

 

Antífona de entrada   Ap 12,1 

Ha ojekuaa pe árare ambue mba'e rechaukaha: peteĩ kuña oñemondéva kuarahýpe ijaópe 

ramo guáicha, jasy ipyguýpe ha peteĩ koróna 12 mbyja reheve iñakä ári.  

 

Se dice Gloria  

 

 

Oración colecta 

Tupã ha ore Ru imba’e porãva, 

remoĩ va’ekue umi nde rehe ojeroviávape oñangareko porã haguã hesekuéra 

nde Ra’y sy imarangatu etévape, 

eme’ẽmi, umi ohenóiva guive Tupãsy Guadalupe marane’ỹme, 

toñeha’ã rerovia añetetépe osẽ haguã tenonde umi nde rehe ojeroviáva 

pe tape heko jojáva ha py’a guapypeguápe.  

Nde Ra’y Hesukrísto rupive,Tupä Ñandejaraite,  

oikovéva ha ipu’akapáva nendive Espíritu Sánto ñemopeteĩme, 

yma, ko’ãga ha opa araite. 

 

Oración sobre las ofrendas 

Ñandejára, emoguahë ko’ã temime’ẽ roguerúva ndéve 

roguerovy’ávo ore sy Guadalupe, 

ha rojerure ndéve ko kuave’ẽmby ta ore mombarete 

rojapo haguã ne rembiapoukapy kuéra, 

Ñandejára Hesukrísto rupive.  

 

Antífona de comunión   Cf. Sal 147, 20 

Ambue tetã ndive ha'e upéicha ndojapói,  

ndoikuaaukái ichupe kuéra hembiapoukapy 

 

Oración después de la comunión 

Ore Ru, nde Ra’y rete ha huguy 

rohupitýva ko sakraméntope 

ta orepytyvõ rojohechakuaa ha rojoayhu haguã oñopehẽngue añetetéicha,  

ore sy marangatuete Guadalupe ára roguerohorývo. 

Ñandejára Hesukrísto rupive.  

 
 


